
Is iomaí athrú atá tagtha ar an gcóras 

oideachais ó thús an chéid seo caite. Tuigeann 

tuismitheoirí tábhacht an Oideachais níos fearr 

anois. Ar ndóigh, níl an obair chéanna le 

déanamh sa mbaile anois is a bhí an uair sin. 

Caithfear a rá freisin go bhfuil tuismitheoirí níos 

rannpáirtí in oideachas a ngasúr sa lá atá inniu 

ann ná mar a bhí cheana. Tá an lá imithe gur 

féidir na gasúir a fhágáil ag geataí na scoile agus 

dearmad a dhéanamh ar chúrsaí scoile ina dhi­

aidh sin. Tá tuismitheoirí páirteach i mbain­

istíocht na scoile freisin. Airíonn siad go bhfuil 

rói acu in imeachtaí scoile. Is beag scoil anois 

nach bhfuil Coiste Tuismitheoirí ann. Is amh­

laidh atá an scéal i Scoil Sailearna freisin. 

Gan amhras ní bheadh na háiseanna agus an chóiríocht chéan­

na againn sa scoil gan saothar na dtuismitheoirí thar na b lianta 

agus tá tuilleadh ar na bacáin. Tá moladh mór ag dul do na 

Coistí éagsúla a rinne an obair éachtach sin. Nuair a ceapadh 

an Coiste atá ann faoi láthair i 1999, rinneadh cinneadh gurbh 

é an príomhchuspóir a bheadh aige cabhrú leis an scoil, leis an 

mBord Bainistíochta agus !e múinteoiri na scoile ar mhaithe 

leis na gasúir. Bhí sé mar sprioc againn comhluadar tui­

smitheoirí a chruthú sa scoil agus páirtíocht a chruthú idir an 

baile agus an scoil. D 'úsáid Coiste Tuismitheoirí Scoil 

Saileama bealaí éagsúla chun na spriocanna seo a bhaint 

amach. 

Nuachtlitir 

Bhí an tuairim ann go raibh sé riachtanach teagmháil rialta a 

dhéanamh !e tuismitheoirí na scoile !e go mbeadh siad ar an 

eolas faoi fhorbairtí sa scoil agus go mbeadh deis acu dul i 

dteagmháil leis an gCoiste. Tá roinnt mhaith Nuachtlitreacha 

curtha timpeall go dáta agus smaointe agus tuairimí éagsúla 

faighte ar ais ó thuismitheoirí. Chomh maith leis sin d' ea­

graigh an Coiste ócáidí ar nós: cóisir do na gasúir i rang a sé 

a bhí ag fágáil na scoile; cóisir sa scoil do na gasúir a rinne a 

gcéad chomaoineach; tráth na gceist Tigh Chualáin agus 

araile. Ar ugach ó Choiste na dTuismitheoirí bhunaigh an 

Chomhairle Contae scéim speisialta timpeallachta sa scoil a 

bhain go príomha !e hathchúrsáil. Mar thoradh air seo bhuaigh 

an Scoil an brat glas i mbliana agus tá comhghairdeas ag dul 

do na múinteoirí agus do na gasúir a bhí páirteach sa tion­

scadal seo. Bhí sé i gceist freisin ag Coiste na dTuismitheoirí 

úsáid a bhaint as cúnamh an Stáit ar mhaithe leis an scoil agus 

tá go leor trealamh curtha ar fáil de bharr na hoibre seo, ina 

measc ríomhairí, ceamara, clódóirí, leabhair agus eile. Fuair 

Coiste na dTuismitheoirí deontas speisialta ó Údarás na 

Gaeltachta !e haghaidh bhuanú agus chaomhnú na Gaeilge sa 

scoil. 

Plean Gaeilge 

Agus muid ag caint faoin nGaeilge caithfear dhá fhocal a rá. 

Chuidigh Coiste na dTuismitheoirí leis an mBord 

Bainistíochta Plean Gaeilge a chur !e chéile don scoil. Faraor 

go bhfuil gá lena leithéid ach, buíochas le Dia, tá ag éirí go 

maith leis agus pleananna idir lámha chun é a thabhairt céim 

eile ar aghaidh an bhliain seo chugainn. Tá súil againn gur 

chabhraigh ár bPlean Gaeilge leis an bParóiste nuair a 

bhuaigh siad an chéad duais sa tír i gcomórtas Ghlór na nGael. 

Go deimhin tá a fhios againn gur baineadh úsáid as an bPlean 

s'againne mar eiseamláir in áiteanna eile taobh istigh agus 

taobh amuigh den Ghaeltacht. Tuigimid go bhfuil an 

Ghaeilge ar an acmhainn is tabhachtaí atá againn sa scoil agus 

sa gceantar agus ta ról lámach ag tuismitheoirí i gcaomhnú na 

teanga ar mhaithe leis an scoil agus ar mhaithe leis an bpobal.  

An Todhchaí 

Níl aon amhras ach go bhfuil Scoil Saileama ar cheann de na 

scoileanna is fearr sa tír. Féach ar na duaiseanna éagsúla atá 

buaite ag an scoil ar an bpáirc agus ar an stáitse - ina measc an 

chéad duais i bhFéile Scoildrámaíochta na hÉireann. Is léir 

freisin go bhfuil tuismitheoirí na scoile fiorbhródúil as dul 

chun cinn na scoile. Taispeánadh an méid sin i mí na Bealtaine 

i mbliana nuair a bailíodh os cionn f2,500 taobh istigh de 

seachtain don chrannchur a d'eagraigh Coiste na 

dTuismitheoirí. Ach is minic !e duáilce a theacht orainn agus 

gan súil leis. Buille tubaisteach a bhí ann don scoil i mí 

Mheán Fómhair 2000 nuair a bhásaigh an Príomhoide, Tomás 
Ó Ráighne. Tógfaidh sé blianta orainn teacht as an gcail l iúint 

thragóideach sin. Go soilsí Dia solas na bhFlaitheas duit, a 

Thomáis. 

Is treise toil ná tuiscint ach tuigeann gach tuismitheoir gur trí 

chomhoibriú agus i gcomhpáirtíocht leis na himreoirí eile sa 

scoil a dhéanfar dul chun cinn. Is iomaí athrú atá tagtha ar an 

taobh seo tíre ón uair a d'oscail Seanscoil Saileama na geataí 

breis agus céad bliain ó shin. Ní hé an bád bán atá i ndán 

d'óige an cheantair a thuilleadh agus tá an t-oideachas thar a 

bheith tábhachtach sa lá atá inniu ann. Tá dúshlán mór amach 

romhainn ó thaobh an churaclaim nua, ó thaobh na sábháil­

teachta ag an scoil, ó thaobh na bhforbairtí ag an scoil agus ó 

thaobh na n-áiseanna atá ag teastáil ansin, i measc rudaí eile. 

Ar ndóigh tá tuismitheoirí na scoile ar deireadh thiar thall ar 

mhaithe lena ngasúir féin agus, gan amhras, tá todhchaí na 

scoile agus todhchaí an cheantair ag brath ar na gasúir 

chéanna. Go n-eirí leo uilig sa todhchaí. • 

Tá Plean Gaeilge á chur i bhfeidhm sa scoil le cúpla bliain anuas agus tá ag éirí thar cionn leis. 

'Sí Máire Ní Mháille, leas-phríomhoide na scoile, a chur an plean seo sa tsiúl an chéad lá riamh i 

gcomhar [e Coiste Tuismitheoirí na scoile. Is feachtas spreagúil, leanúnach atá i gceist leis an 

bPlean Gaeilge, feachtas atá dearfach. Cuirtear an bhéim ar fad sa bhfeachtas ar na gasúir a mho­

ladh, a ghríosadh agus..a spreagadh le Gaeilge a labhairt. 

Uair sa mí bronntar teastas speisialta ar na gasúir a bhí dílis don Ghaeilge ar feadh na míosa. Uair sa ráithe ansin bronntar 

bonn speisialta ar na gasúir a ghnóthaigh trí theastas ar feadh qa tréimhse. Tugtar aitheantas agus moladh dá bhrí sin do na 

gasúir a dhéanann iarracht ar leith agus a bhíonn dílis don Ghaeilge. Níl  aon fhaillí á dhéanamh ach an oiread orthu siúd 

atá ar bheagán Gaeilge. Tá múinteoir sealadach teanga ag freastal ar ghasúir a rugadh thar lear ach ar tháinig a muintir anall 

abhaile. Leis an gcúnamh breise seo beidh na gasúir seo in ann a bheith iomlán páirteach i saol na scoile agus ar a gcom­

póirt ag úsáid na Gaeilge gan mórán achair. Tá múinteoir sealadach eile ag freastal orthu siúd a rugadh taobh amuigh den 

Ghaeltacht ach gurb as Éirinn a gcuid tuismitheoirí. 

Tá ag éirí thar cionn leis an bPlean Gaeilge ach, ar ndóigh, tá go leor !e déanamh fós .  Moi  an Óige agus tiocfaidh sí! Le 

spreagadh, !e díogras agus !e comhoibriú, níl a fhios céard is féidir linn a bhaint amach! Le cúnamh Dé leanfaidh an dea­

obair agus dea-cháil Scoil Saileama. Scaipfidh an clú atá bainte amach ag gasúir na scoile agus beidh Scoil Saileama agus 

an Plean Gaeilge mar dhea-shampla ag scoileanna uile na Gaeltachta. 

Molaim sibh a ghasúra! 

